
NUACHTLITIR
PEIL GHAELACH 

Bhí tús gnóthach leis an mbliain scoile ó
thaobh cúrsaí peile de. Tá foirne na
gcailíní agus na mbuachaillí ag glacadh
páirte faoi láthair.
D’imir na cailíní trí chluiche sa ghrúpa in
aghaidh Ard Cloch, Na Solláin agus
Maigh Nuad. Tá 24 imreoir ar an
bpainéal ó Rang 5, agus is cúis mhór
bróid dúinn an oiread sin suime agus
tallainne a fheiceáil sa pheil i Rang 5.
D’éirigh leis na buachaillí dhá chluiche
as trí cinn sa ghrúpa a bhuachan. D’imir
siad in aghaidh Scoil na Mainistreach,
Ráth Iomgháin agus Na Solláin. Is
foireann óg atá ann, agus beidh cuid
mhór den fhoireann faoi aois arís an
bhliain seo chugainn! Tá an-chuid scile
agus spiorad foirne léirithe acu go dtí
seo.

NAÍONÁIN
SHÓISEARACHA 2026
Thosaigh 72 Naíonáin
Shóisearacha i Scoil Uí Riada i
mbliana. Bhí spórt agus
spraoi acu lena chéile.
Chuireadar tús iontach lena
gcuid scolaíochta agus
guimíd gach rath orthu le 8
mbliana ós a gcomhair
amach.

MEÁN FÓMHAIR 2026

www.scoiluiriada.com



Dataí don Dialann 
An Chéad Chomaoineach - 30/05/27
Cóineartú - 13/03/27

IOMÁNAÍOCHT SUR
Tá tús iontach curtha ag ár n-iománaithe Faoi 11 lena bhfeachtas, agus an dá
chluiche atá imeartha acu go dtí seo buaite acu. Tá na buachaillí ag obair go
dian, ag traenáil roimh am scoile óna 9 a chlog ar maidin, agus tá an obair sin ag
teacht chun solais ar an bpáirc. Bhí ár gcéad chluiche sa bhaile in aghaidh Scoil
San Carlos, Confey. Bhíomar ag imirt in aghaidh gaoithe láidir sa chéad leath
agus bhíomar chun cinn 1-02 in aghaidh 0-02 ag leath-am. Thug na buachaillí
taispeántas den scoth sa dara leath agus chríochnaigh an cluiche 2-09 in
aghaidh 0-02 dúinn.

Bhí ár dara cluiche as baile in aghaidh Scoil an Linbh Íosa, Caragh, áit ar imir an
fhoireann ar fad go han-mhaith. Bhí ár gcosaint thar a bheith láidir agus
diongbháilte ó thús deireadh agus chríochnaigh an cluiche 4-04 in aghaidh 0-00
dúinn. Beidh ár gcluiche baile deireanach sa ghrúpa in aghaidh Scoil na
Mainistreach, Cill Droichid, an Aoine seo ag 11:45 r.n. sa CLG. Tarigí amach, le bhur
dtoil, chun tacú leis na buachaillí agus chun cabhrú linn áit a bhaint amach sa
bhabhta leathcheannais. Tá Ard Cloch agus Ráth Mhór tar éis áit a bhaint amach
sna babhtaí leathcheannais ón ngrúpa eile cheana féin.

Tá na buachaillí ag obair go han-dian ar a mbualadh agus a gcéad teagmháil
leis an liathróid, agus tá siad ar bís le dul amach ar an bpáirc arís! Go n-éirí go
geal leo

SUR 40! 
Beidh Scoil Uí Riada ag ceiliúradh 40 bliain i
mbliana! Is ag cruinniú de choiste Ghlór na
nGael, Cill Choca a rinneadh an cine go
ndéanfaí iarracht Gaelscoil a bhunú sa bhaile.
Bunaíodh Gaelscoil Uí Riada i 1986. D’fhás an
scoil i Halla Naomh Iósaif, ar chúl Shiopa
Bhúistéara Uí Chadhain,  teach beag i Sráid
Chonnachta, an chearnóg agus anois tá
suíomh alainn againn anseo sa Bhanóg! 

Beidh tuilleadh eolais agus nuachta faoin
gceiliúradh ag teacht go luath!

www.scoiluiriada.com

